
AVÈTISMAN SANTE- GOUVÈNÈ CUOMO AVIZE NOUYÓKÈ YO POU YO PRAN PREKOSYON SOU TIK 

PANDAN SEZON CHO A AP RIVE 

 

Prekosyon ka ede prevni Lyme ak lòt maladi tik koze 

Gouvènè Andrew M. Cuomo jodia te avèti Nouyòkè yo pou yo pran prekosyon pou prevni 

maladi ki transmèt pa tik pandan sezon prentan ap rive nan tout eta. 

 

“Pandan Nouyòkè yo ap pwofite de tanperati prentan, li enpòtan pou asire ke sekirite rete yon 

gwo priyorite, “Gouvènè Cuomo te deklare. “Nouyòkè ki genyen tout laj ta dwe pran yon 

moman pou edike tèt yo sou risk sante ki asosye avèk piki tik epi pou yo pran prekosyon 

apwopriye pou pwoteje tèt yo kont yo.” 

 

Maladi lyme koze pa yon kout dant yon sèf tik ki enfekte. Tik yo aktif lè tanperati a rete piwo 

zewo, jeneralman nan avril pou rive nan novanm. Se yon peryòd gwo preyokipasyon nan fen 

prentan ak nan kòmansman ete lè tik nenfal yo aktif. Nan peryòd lavi nenf yo, tik sèf yo pi piti 

(apeprè gwosè yon grenn pavo) e yo difisil pou wè. Tik sèf nenfal yo responsab pou majorite ka 

maladi lyme. Nan zòn ki enfeste avèk tik, nenpòt kontak avèk vejetasyon, menmsi wap jwe nan 

yon lakou ki byen antreteni, sa kapab lakoz ou ekspoze a tik. 

 

Byenke sezon fredi ki sot pase a te difisil anpil, kouvèti abondan nèj ki dire lontan te bay 

ensilasyon pou pèmèt tik yo siviv pandan ivè a. Tik sèf yo, pote omwen kat diferan patojèn, kap 

kòmanse parèt e yo pral prezan pou pwochen mwa kap vini yo toupatou nan eta. 

 

“Bòn nouvèl la sèke Lyme ak lòt maladi ki transmèt pa tik kapab prevni nan pran prekosyon 

senp tankou mete rad ki gen koulè pal, rantre pantalon nan chosèt ak fè yon verifikasyon pou tik 

apre w fin soti nan zòn rakbwa oswa zèb,” Komisyonè Sante Eta Nirav R. Shah, M.D., M.P.H., 

te deklare. 

 

Lyme ak lòt maladi tik koze 

 

Maladi Lyme koze pa yon bakteri ki transmèt pa tik sèf ki enfekte (toulède nenf ak adilt), sa ki pi 

aktif lè tanperati a anwo zewo. Maladi lyme kapab afekte moun tout laj.  

Depi yo te rapòte maladi Lyme a DOH nan ane 1986, yo te anrejistre plis pase 100,000. Byenke 

gen varyasyon ane apre ane mwayèn nan Eta New York plis pase 5,500 nouvo ka maladi lyme 

chak ane. Moun ki pase anpil tan nan anviwonman zèb ak rakbwa gen risk ki pi elve pou 

ekspoze. Li enpòtan pou fè verifikasyon apwofondi nan kò w pou tik apre w fin jwe oswa travay 

deyò, siveye anba bra w, zòn pa dèyè kou ak nan zòrèy, rasin cheve, ren ak nan zòn lenn.  

 

Maladi lyme pwopaje lè yon tik ki enfekte mòde yon moun e li rete tache pou 36 èdtan oswa plis. 

Nan 60-80 pousan ka yon gratèl ka elaji ki sanble a yon boul zye oswa yon plak solid pral parèt 

toupre zòn ki te pike a. Si yon gratèl ap elaji plis pase de pous distans oswa sentòn tankou grip 

parèt pou plis pase 30 jou peryòd apre yon tik vin mòde w, oswa si yon gratèl grandi plis pase de 

pous, kontakte founisè swen sante w touswit.  

 

Si w jwenn yon tik sou kò w, li enpòtan pou retire l touswit, de preferans avèk pwent fen yon 

pensèt, pran tik la toupre kote li tache nan po a. Lè w ap retire yon tik, si kèk pati nan bouch li 

kraze e li rete sou po a, ou pa bezwen gen enkyetid. Pati bouch la poukont li pa kapab transmèt 

maladi paske pati enfekte nan kò tik la pa rete tache ankò. Pati bouch la ka rete poukont li. Yo 

pral seche epi tonbe poukont yo nan kèk jou oswa ou ka retire yo tankou ou tap fè avèk yon 

eklis.  

 

Maladi lyme se sèlman youn nan plizyè maladi tik kapab transmèt. Lòt maladi yo gen ladan 

babezyoz, anaplasmoz, èrlicyoz, lafyèv rock mountain, ak enfeksyon ki soti nan powassan 

ak/oswa viris tik sèf. Kle pou prevni maladi lyme ak lòt maladi ki transmèt pa tik se pou pran 

prekosyon sekirite anvan ou ale nan zòn kote tik kapab prezan. Nenpòt moun ki pral pase tan nan 

zòn zèb oswa rakbwa ta dwe: 

• Asire ke chemiz la rantre nan pantalon an epitou rantre pantalon an andedan chosèt la pou 

anpeche tik gen aksè a po w. 

• Mete pantalon long ak chemiz manch long, lè li pratik. 

• Mete rad koulè pal ki pral rann li fasil pou detekte ak retire tik. 

• Verifye pou tik chak de a twa zèdtan pandan ou deyò epi bwose nenpòt tik ou jwenn anvan yo 

tache. 

• Pran yon douch oswa benyen opli vit ke posib apre w fin soti deyò (de preferans nan de-

zèdtan) pou lave ak pi fasilman jwenn tik sou kò w. 

• Fè yon kontwòl konplè plizyè fwa pandan jounen an ak nan fen jounen an pou asire ke pa gen 

tik ki tache. 

 

Pwodui pou moustik yo egalman bay pwotekson kont kout dan tik. Chwazi yon pwodui ki genyen DEET, 

picaridin oswa lwil sitwon ekaliptis. Itilize pwodui ki genyen pèmetrin sèlman sou rad. Trete rad ak 

akseswa yo, tankou bòt, pantalon, chosèt ak tant. Rad oswa ekipman ki trete pral rete pwoteje pandan 

plizyè lesiv. Rad ki trete alavans egalman disponib epi yo rete pwoteje pou jiska 70 lesiv. Swiv 

enstriksyon ki sou etikèt la lè wap itilize pwodui pou moustik yo epi aplike yon ti kantite pou evite 

kontak avèk zye, nen oswa bouch. Itilize sèlman yon ti kantite lè wap aplike pwodui moustik sou timoun.  

Evite Tik sou bèt lakay ou  

 

Chyen yo sansib anpil pou kout dan tik ak maladi tik koze - pi fasil pase chat. Pa gen vaksen ki disponib 

pou tout maladi tik koze ke chyen yo kapab atrape, e yo pa anpeche chyen yo pote tik lakay ou. Pou 

rezon sa yo, li enpòtan pou itilize yon pwodui pou prevni tik sou chyen ou.  

 

Kout dan tik sou chyen yo kapab difisil pou detekte. Siy maladi tik koze ka pa parèt pou 7-21 jou oswa pi 

long apre yon tik fin mòde, kidonk kontwole chyen ou deprè pou chanjman nan konpòtman l oswa apeti 

si w sispèk ke tik te mòde bèt lakay ou a. Pou diminye chans ke yon tik pral transmèt maladi a oumenm 

oswa a bèt lakay ou:  

• Kontwole bèt ou yo chak jou pou tik, espesyalman apre yo fin pase tan deyò.  

• Si w jwenn yon tik sou chyen w lan, retire l touswit.  

• Mande veterinè w la pou l fè yon kontwòl pou tik nan chak egzamen.  

• Pale avèk veterinè w la osijè pou itilize pwodui prevansyon tik sou bèt ou a.  

• Toujou swiv enstriksyon ki sou etikèt yo lè wap aplike pwodui prevansyon sou bèt ou a. 

 

REMAKE: Chat sansib anpil a plizyè kalite pwodui chimik. Pa aplike nenpòt pwodui pou prevansyon tik 

sou chat ou yo san w pa konsilte veterinè w anvan!  

 

Wap jwenn plis enfòmasyon sou maladi tik transmèt ak prekosyon ki rekomande nan: 

http://www.health.ny.gov/diseases/communicable/lyme/. 

